
КАНАПЛЯНЫЯ ПЁСНІ, к а н а -  
п е л ь н ы я  п е с н і , групавосеньскіх 
песень, што выконваліся, калі выбі- 
ралі каноплі. Працэс збору канапель 
пададзены ў песенных тэкстах апаэ- 
тызавана, спалучаецца з эстэтызацы- 
яй любоўнага пачуцця, узмацняец- 
ца дзякуючы выкарыстанню псіхал. 
паралелізму ў адносінах паміж дзяў- 
чынай і вобразам канапелькі, якая 
адушаўляецца: Ой, гаварыла кана- 
пелька, / /  Стоячы ў гародзе: / /  — Каб 
не тыя ціхія ветры, / /  Стаяла б, зіма- 
вала б, / /  Як сталі веяць, сталі павя- 
ваць — / /  Мусілі абламаці. / /  Ай, га
варыла маладая дзевачка: / /  — Каб 
не тыя добрыя людзі, / /  Жыла б я ў 
мамачкі, / /  Як сталі хадзіць, мамачку 
прасіць — / /  Мусілі з сабой узяці. У 
песнях «Чом вы, канапелькі, не зялё- 
ны стаіце?», «Калапніна ты зялёная» 
перадаецца гатоўнасць дзяўчыны да 
шлюбу іншасказальна, праз дзеянні- 
дзеясловы з канапелькай: «веяць», 
«павяваць», «кляваць», «зламіць», 
«зімаваць», «прасіць», «насіць». Кам- 
пазіцыя песень разгортваецца на фо
не канаплянага поля, а канапель- 
ка як вобраз дапамагае ў раскрыцці 
пачуццяў лірычнай гераіні, яе пера- 
жыванняў наконт будучага замуж- 
жа, прымае ўдзел у роздумах маладой 
жанчыны, якую «аддала»...«мамачка 
навек гараваці» з нялюбым. Вытвор- 
чы аспект толькі зрэдку заўважаец- 
ца ў К.п.: «Да ты, канапелька, / /  Да 
ты, зеляненька, / /  Ні сама не рвеш- 
ся, / /  Ні мне не даешся...» Часцей за 
ўсё вобраз канапелькі бывае фонам, 
напр., у прадказанні нешчаслівага 
сямейнага жыцця зязюляй, на якую 
скардзіцца маці: ... — Бадай, зязю- 
ля, бадай шэрая, / /  Тут болей не ля- 
тала: / /  Адкукавала, адшчабятала / /  
Дачушку-работніцу, / /  Прыкукава- 
ла, прышчабятала / /  Нявестку-ня- 
годніцу. Мает, асаблівасцю К.п., як 
і ў многіх абрадавых і пазаабрада- 
вых творах, з’яўляецца тое, што паэт.

звароты, адрасаваныя дзеючым воб
разам (канапелькі), ажыццяўляе ня- 
бачны персанаж-аўтар, які прадстаў- 
ляе народ (калект. творцу). Менавіта 
ён пытаецца: «Чом вы, канапелькі, 
не зялёны стаіце?» На тэта тыя (зноў 
жа, народ) адказваюць: — Як жа нам, 
канапелькам, зялёным стаяці? / /  
Зверху канапелькі клююць вераб’і, / /  
3 ісподу канапелькі вада падмыла, / /  
А ў сярэдзіне канапелькі хваля зла- 
міла... К.п. былі распаўсюджаны на 
ПдУ Беларусі.

КАНАТ, тоўстая вяроўка, што выка- 
рыстоўваецца на водным транспар- 
це для замацавання якара, буксіроўкі 
барж і г.д. Уяўляе сабой гібкія выра- 
бы са стальнога дроту, пражы рас- 
ліннага, мінеральнага альбо сінтэ- 
тычнага паходжання. Сыравінай для 
вітых К. былі пянька, луб ліпы. 3 іх 
на калаўроце скручвалі ніткі, у сасу- 
дзе з гарачай смалой варылі пражу, 
адціскалі, працягвалі праз адтуліну 
і прасушвалі. 3 нітак звівалі шну
ры, з іх — вяроўкі, а з некалькіх вя- 
ровак скручвалі К., якія паліравалі, 
скручвалі ў кругі і везлі на продаж. 
На вырабе К. з даўніх часоў спецы- 
ялізаваліся канатчыкі. У канцы 18 ст. 
засн. канатныя мануфактуры Зоры- 
ча ў Шклове і Пацёмкіна ў Крычаве, 
дзе выраблялі К. для патрэб Чарна- 
морскага флоту. Канатныя прадпры- 
емствы, якія належалі купцам і мя- 
шчанам, у 2-й пал. 19 ст. дзейнічалі 
ў Ветцы, Прапойску, Бялынічах, Ві- 
цебску, Рагачове і інш. У Віцебску 
налічвалася 15 невял. канатных за- 
водаў. У наш час К. вырабляюць на 
прам. прадпрыемствах з сінтэтычнай 
сыравіны. Н.І.Буракоўская.

КАНАТАЦЫЯ (лац. соппоіаііо ад 
соп разам + поіо адзначаю, абазна- 
чаю), дадатковыя семантычньш або 
стылістычныя адценні, якія нак
лад ваюцца на асн. значэнне моў-

най адзінкі і служаць для стварэння 
экспрэсіўна-эмацыянальнай афар. 
боўкі выказвання. Дапаўняе прад, 
метна-паняційны (дэнатацыйны) 
і граматычны змест моўнай адзін. 
кі: ліс(а) — «пра хітрага, каварнага 
чалавека», языкасты — «балбатлі- 
вы, гаваркі», у парты, як асёл (па- 
раўн.: асёл — «упарты і/або тупы ча- 
лавек») і інш. Вылучаюць 2 тыпы К/ 
у з у а л ь н у ю  (інгерэнтную, пара- 
дыгматычную), або ўнутрана ўласці- 
вуюслову, і а к а з і я н а л ь н у ю ( а д -  
герэнтную, кантэкстуальную), або 
набытая словам у кантэксце. Тра. 
дыцыйна адрозніваюць 2 віды ўзу. 
альнай К. Першы ахоплівае лексіч- 
ныя адзінкі з узуальна-абумоўленым 
канатацыйным значэннем, у якіх ка- 
натацыйны кампанент прысутні- 
чае ў значэнні слова як яго пастаян- 
ны элемент [«бамбіза», «языкасты», 
«мямліць», «сынок», «зяцёк», «раз- 
валачыцца», «бугай» (перан.), «пеш
ка» (перан.), «каркаць» (перан.)], 
другі — уключае словы з К., якая па- 
тэнцыяльна суправаджае слова ў мо- 
ве, носіць агульнавядомы характар і 
ў любы момант можа быць актуаліза- 
вана ў пэўных кантэкстуальных умо- 
вах. Гэта словы з узуальна-актуалі- 
заваным канатацыйным значэннем 
(мужчына — ‘сталы, мужны, які вы- 
лучаецца рыцарекімі паводзінамі’, 
настаўнік — ‘той, хто не толькі ву- 
чыць, а накіроўвае, перадае свой во- 
пыт, цяпло сваёй душы, дае кірунак 
у жыцці’, налавек — ‘асоба як вь 
жэнне высокіх маральных і інтэлек- 
туальных рыс, духоўных якасцей’), а 
таксама т.зв. арэольныя і канцэптыў- 
ныя словы («кулак», «фашыст», «ГУ‘ 
маніст», «інтэлігент», «апазіцыя») 

